
 

 

ᐅᖃᐅᓯᒃᓴᖃᕐᕕᐅᓂᖏᓐᓂᒃ ᑐᓂᔭᐅᔪᑦ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᐅᒪᔪᓕᕆᔨᕐᔪᐊᒃᑯᑦ) 

ᑲᑎᒪᓂᕆᓐᓇᓲᕆᔭᖓᓂᒃ ᑲᑎᒪᓂᖏᓐᓂᒃ RM 004-2021−ᒥ 

ᒪᑐᒧᖓ 

ᖃᐅᔨᑎᑦᑎᒋᐊᕈᑕᐅᓂᕐᒧᑦ: ☐     ᐃᓱᒪᓕᐅᕈᑕᐅᖁᔨᓂᕐᒧᑦ: ☒ 

ᐃᓱᒫᓘᑕᐅᓂᖅ: ᓄᓇᕗᑦ ᒐᕙᒪᒃᑯᑦ ᓇᓐᓄᒍᓐᓇᖃᑦᑕᕐᓂᕐᒧᑦ ᐊᐅᓚᑦᑎᔾᔪᑎᒃᓴᓕᐊᕆᔭᖏᑦ 

ᓇᓐᓄᒍᓐᓇᐅᑏᓪᓗ ᐊᒥᐊᒃᑯᐃᑦ ᐊᑐᖅᑕᐅᓯᒪᖏᑦᑐᑦ ᐊᑐᖅᑕᐅᒃᑲᓂᕈᓐᓇᕐᓂᖏᓐᓄᑦ 

ᑐᑭᓕᐅᕈᑕᐅᕙᖕᓂᖏᑦ (ᓇᓐᓄᒍᓇᐅᑏᑦ−ᐊᒥᐊᒃᑯᖏᓗ ᐊᑐᖅᑕᐅᔪᓐᓇᕐᓂᖏᑦ) 

ᖃᓄᖅ ᐱᕙᓪᓕᐊᓚᐅᕐᒪᖔᑦ: 

• ᑕᒫᓂ 2019−ᖑᑎᓪᓗᒍ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᒃᑯᑦ) 

ᑐᓂᓯᓚᐅᖅᓯᒪᖕᒪᑕ ᐊᑐᖅᑕᐅᑲᐃᓐᓇᕐᓂᐊᖅᑐᓂᒃ ᐊᖏᕈᑎᓂᒃ ᐅᑕᕿᔭᐅᓂᖏᓐᓂ 

ᑐᑭᓯᓂᐊᕈᑕᐅᔭᕆᐊᖃᕐᓂᖏᑦ ᓄᓇᕗᑦ ᒐᕙᒪᒃᑯᑦ ᑎᑎᕋᖅᓯᒪᖅᑕᖏᑦ ᑕᐃᒃᑯᐊ 

ᓇᓐᓄᒍᓐᓇᖃᑦᑕᕐᓂᕐᒧᑦ ᐊᐅᓚᑦᑎᔾᔪᑎᒃᓴᓕᐊᕆᔭᖏᑦ ᓇᓄᒍᓐᓇᐅᑏᓪᓗ ᐊᒥᐊᒃᑯᐃᑦ 

ᐊᑐᖅᑕᐅᓯᒪᖏᑦᑐᑦ ᐊᑐᖅᑕᐅᒃᑲᓂᕈᓐᓇᕐᓂᖏᓐᓄᑦ ᑐᑭᓕᐅᕈᑕᐅᕙᖕᓂᖏᑦ  

(ᓇᓐᓄᒍᓇᐅᑏᑦ−ᐊᒥᐊᒃᑯᖏᓗ ᐊᑐᖅᑕᐅᔪᓐᓇᕐᓂᖏᑦ). ᓄᓇᕗᑦ ᒐᕙᒪᒃᑯᖏᑦ 

ᑐᑭᓯᓂᐊᕐᕕᖃᓚᐅᓐᖏᒪᑕ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓂᒃ ᐊᒻᒪᓗ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᑖᒃᑯᐊ ᑎᑎᕋᖅᓯᒪᓂᖏᓐᓂᒃ, ᑐᓂᔭᐅᓚᐅᖏᓐᓂᖏᓐᓂ ᓱᓕ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐊᖏᕈᑕᐅᖁᓪᓗᓂᒋᑦ. 

• ᓄᓇᕗᑦ ᒐᕙᒪᒃᑯᖏᑦ ᑐᑭᓯᓂᐊᕐᕕᖃᓕᓚᐅᖅᑐᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒪᑦᑦ 

ᑲᑎᒪᔨᖏᓐᓂᒃ ᐊᒻᒪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᒪᕐᕉᖕᓂᒃ ᐃᑲᕐᕌᖕᓂᒃ ᐅᖄᓚᐅᑎᒃᑯᑦ 

ᑲᑎᒪᑎᑦᑎᓗᑎᒃ ᑕᒫᓂ ᐄᐳᒥ, ᔪᓚᐃᒥᓗ 2021−ᒥ. ᑕᒪᕐᒥᑲᓴᐃᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ 

ᐃᓚᐅᔪᓐᓇᖃᑦᑕᓚᐅᓐᖏᑦᑐᑦ ᕿᓚᒥᐅᓗᐊᖅᑐᒥᒃ ᖃᐅᔨᑎᑕᐅᓚᐅᕐᓂᖏᓐᓄᑦ ᐊᒻᒪᓗ 

ᐊᖑᓇᓱᒡᕕᓪᓚᕆᐅᓚᐅᕐᓂᖓᓂ ᑕᒪᓂ ᐊᕐᕋᒎᓂᖓᓂ. ᐊᒻᒪᑕᐅᖅ, ᓄᓇᕗᑦ ᒐᕙᒪᒃᑯᖏᑦ ᓈᒻᒪᒃᑐᓂᒃ 

ᐱᕕᒃᓴᓂᒃᓯᒪᖏᓗᐊᓚᐅᖅᑐᑦ ᐅᖄᓚᑎᒃᑯᑦ ᐅᖃᐅᓯᐅᓂᖏᓐᓂ ᑕᒪᐃᓐᓄᑦ 

ᖃᓄᖅᑑᕈᑕᐅᑦᑎᐊᕈᓐᓇᕋᔭᕐᓂᖏᓐᓂᒃ ᐃᓱᒪᓘᑕᐅᓂᖏᓄᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑏᑦ 

ᑲᑎᒪᔨᖏᓐᓄᑦ, ᐊᖑᓇᓱᒃᑏᓪᓗ ᑲᑐᔾᔨᖃᑎᒌᖏᓐᓄᑦ ᐱᔾᔪᑎᖃᖅᑐᓂᒃ 

ᓇᓐᓄᒍᓇᐅᑎᓂᒃ−ᐊᒥᐊᒃᑯᖏᓗ ᐊᑐᖅᑕᐅᑲᓐᓂᖃᑕᕈᓐᓇᕐᓂᖏᓐᓂ. 

• ᑕᒫᓂ ᐋᒐᓯ 10, 2021−ᒥ, ᓄᓇᕗᑦ ᒐᕙᒪᒃᑯᖏᑦ ᑐᓂᓯᓚᐅᖅᑐᑦ ᕿᑭᖅᑖᓘᖕᒥ ᐊᖑᓇᓱᒃᑎᓕᒪᑦ 

ᑲᑎᒪᔨᖏᓐᓄᑦ ᐊᓯᖏᓐᓄᓪᓗ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓂᒃ ᓄᑖᓂᒃ 

ᑎᑎᕋᖅᑕᐅᑦᑎᐊᒃᑲᓐᓂᖅᓯᒪᓕᖅᑐᓂᒃ ᑕᐃᒃᑯᓂᖓ ᓇᓐᓄᒍᓇᐅᑏᑦ−ᐊᒥᐊᒃᑯᖏᓗ 

ᐊᑐᖅᑕᐅᔪᓐᓇᕐᓂᖏᓐᓂᒃ, ᑐᒃᓯᕋᖅᓱᑎᒃ ᐊᖑᓇᓱᒃᑎᑦ ᑎᒥᖁᑎᖏᓐᓂᒃ ᑐᓴᕐᕕᖃᕈᒪᓂᖅ ᑕᒪᓂ 1, 

2021. 

• ᑭᖑᓪᓕᕐᒥ ᑎᑎᕋᖅᓯᒪᓕᖅᑐᑦ ᓇᓐᓄᒍᓇᐅᑏᑦ−ᐊᒥᐊᒃᑯᖏᓗ ᐊᑐᖅᑕᐅᔪᓐᓇᕐᓂᖏᑦ 

ᐊᖅᓴᖅᓯᓯᒪᓂᐊᕐᒪᑕ ᓴᖏᓂᖃᕐᕕᐅᓂᖏᓐᓂᒃ ᖃᓄᐃᓕᐅᖅᑎᐅᕙᖕᓂᖏᓐᓂᓗ ᐊᕕᒃᑐᖅᓯᒪᔪᓂ 



 

 

ᐊᖑᓇᓱᒃᑏᑦ ᑎᒥᖁᑎᖏᓐᓂᒃ, ᐃᓗᓕᖏᓃᑦᑐᓂᒃ ᓇᓗᓇᐃᖅᑕᐅᓯᒪᔪᓂ ᑕᒫᓂ 5.7.6−ᖓᓂ 

ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᓐᓂ, ᐊᓯᖏᓐᓂᒡᓗ ᐃᓗᓕᖏᓐᓂᒃ ᓱᕋᐃᓇᔭᕆᓗᑎᒃ 

ᑎᑎᕋᖅᓯᒪᓂᖏᓐᓂ ᒪᓕᒃᑕᐅᔪᒃᓴᓂᒃ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᓐᓂᒃ, ᐊᒻᒪᓗ 

ᐅᖃᐅᓯᐅᓯᒪᖏᒃᑭᓪᓗᑎᒃ ᐃᓱᒪᓘᑕᐅᓂᖏᑦ ᐃᓄᖕᓄᑦ ᓴᕿᑎᑕᐅᖃᑦᑕᓚᐅᖅᑐᑦ 

ᑐᑭᓯᓂᐊᕐᕕᐅᓂᖏᓐᓂ ᑭᖑᓂᐊᒍᓪᓗ ᑕᒪᓂ ᐊᕐᕌᒍᒥ  2018−ᒥ  ᐆᒪᔪᓕᕆᔨᕐᔪᐊᒃᑯᑦ ᐃᓄᓕᒪᓂᒃ 

ᑐᓴᕐᕕᖃᕈᒪᓂᖏᓐᓂᒃ ᓇᓚᒋᐊᖅᑐᕈᑎᖃᓚᐅᕐᓂᖏᓐᓂᒃ ᓇᓄᐃᑦ ᐊᐅᓚᑕᐅᖃᑕᕐᓂᖏᓐᓄᑦ 

ᐸᕐᓇᐅᓕᐊᕆᔭᐅᓯᒪᔪᓂᒃ ᐱᔾᔪᑎᖃᖅᑐᓂᒃ. 

• ᐃᖃᓇᐃᔭᖅᑎᖏᑦ ᕿᑎᖅᒥᐅᑦ ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓂᒃ, ᑭᕙᓪᓕᕐᒥ ᐊᖑᓇᓱᒃᑎᓕᒪᑦ 

ᑲᑎᒪᔨᖏᓐᓂ ᐊᒻᒪᓗᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓂ ᑲᑐᔾᔨᖃᑎᒌᒃᓱᑎᒃ ᑎᑎᕋᓚᐅᖅᑐᑦ 

ᓄᓇᕗᒻᒥ ᓇᓄᒍᓐᓇᐅᑎᓂᒃ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕋᔭᖅᑐᓂᒃ, ᐃᓚᖃᖅᑐᓂᒃ 

ᖃᓄᐃᓕᖓᔭᕆᐊᖃᕐᓂᖏᓐᓂᒃ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑏᑦ ᓱᕋᐃᔭᐅᓯᒪᔪᓐᓇᕐᓂᖏᓐᓄᑦ 

ᐊᒻᒪᓗ ᐊᕕᒃᑐᖅᓯᒪᓂᖏᓂ ᐊᖑᓇᓱᒃᑏᑦ ᑎᒥᖁᑎᖏᓐᓄᑦ ᑲᑐᔾᔨᖃᑎᒌᖏᓐᓄᓪᓗ ᐃᓱᒪᓘᑕᐅᔪᓂᒃ 

ᐊᓯᖏᓐᓂᒃᑕᐅᖅ, ᓄᓇᕗᑦ ᒐᕙᒪᒃᑯᑦ ᑎᑎᕋᖅᓯᒪᓕᖅᑕᖏᓐᓂᒃ ᐋᕿᒋᐊᖅᑕᐅᓯᒪᓂᖏᓐᓂᒃ 

ᓇᓐᓄᒍᓇᐅᑏᑦ−ᐊᒥᐊᒃᑯᖏᓗ ᐊᑐᖅᑕᐅᔪᓐᓇᕐᓂᖏᑦ. 

• ᐱᖁᔨᕗᖔᕈᒻᒥᒃ ᓴᕿᑎᑦᑎᓗᑎᒃ ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᐊᐅᓚᑦᑎᔨᖏᓐᓂ ᑲᑎᒪᔨᓂᒃ ᑕᒫᓂ 

ᓯᑎᐱᕆ 29, 2021−ᒥ ᑐᔪᖅᑕᐅᓚᐅᕐᒥᔪᓂᒃ ᓄᓇᕗᑦ ᒐᕙᒪᒃᑯᖏᓐᓄ,  ᐆᒪᔪᓕᕆᔨᕐᔪᐊᒃᑯᓐᓄᓪᓗ 

ᑕᒫᓂ ᐊᒃᑑᐱᕆ 1, 2021−ᒥ, ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᒪᑯᓂᖓ 

ᐱᓕᕆᓚᐅᖅᐳᑦ: 

o ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐅᖃᐅᔾᔨᑦᑎᐊᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ 

ᐃᑲᔪᖅᓱᐃᖏᓐᓂᖏᓐᓂᒃ ᓄᓇᕗᑦ ᒐᕙᒪᒃᑯᑦ ᑎᑎᕋᑦᑎᐊᒃᑲᓐᓂᖅᓯᒪᔭᖏᓐᓂᒃ 

ᓇᓐᓄᒍᓇᐅᑏᑦ−ᐊᒥᐊᒃᑯᖏᓗ ᐊᑐᖅᑕᐅᔪᓐᓇᕐᓂᖏᑦ ᐱᒋᐊᖅᑎᑕᐅᖁᔭᖏᓐᓂᒃ; 

o ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐃᓚᐅᖁᔨᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ 

ᐃᓚᒋᔭᐅᖁᔭᐅᓂᖅ ᑕᒪᐃᓐᓂᒃ−ᓄᓇᕗᑦ ᒐᕙᒪᒃᑯᖏᓐᓂᒃ−ᐊᕕᒃᑐᖅᓯᒪᓂᖏᓐᓂᓗ 

ᐊᖑᓇᓱᒃᑎᓕᒪᑦ ᑎᒥᖁᑎᖏᓐᓂᒃ ᐅᖃᐅᓯᒃᓴᓕᐊᕆᔭᐅᔪᓐᓇᕐᓂᖏᓐᓂᒃ 

ᑐᓂᔭᐅᔪᓐᓇᕋᔭᖅᑐᓂᒃ ᐆᒪᔪᓕᕆᔨᕐᔪᐊᒃᑯᓐᓄᑦ, ᑐᖓᕕᖃᕐᓗᑎᒃ, ᐊᕕᒃᑐᖅᓯᒪᓂᖏᓐᓂ 

ᐊᖑᓇᓱᒃᑎᑦ ᑎᒥᖁᑎᖏᓄᑦ ᑎᑎᕋᖅᑕᐅᓯᒪᔪᑦ ᓄᓇᕗᒻᒥ ᓇᓄᒍᓐᓇᐅᑎᓂᒃ 

ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖏᓐᓂᒃ, ᐊᔪᕐᓇᕈᓐᓃᑐᐊᖅᐸᑦ; 

o ᑭᖑᓕᐅᔪᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᑦ ᑎᒥᖁᑎᖏᓄᑦ ᓴᓇᔭᐅᓯᒪᔪᑦ ᓄᓇᕗᒻᒥ 

ᓇᓄᒍᓐᓇᐅᑎᓂᒃ ᐊᐅᓚᑦᑎᔾᔪᑎᒃᓴᐃᑦ ᐊᑐᖅᑕᐅᖔᕈᓐᓇᖅᑐᓂᒃ ᐊᓯᖏᓪᓗᓐᓃᑦ 

ᓇᓄᒍᓐᓇᖃᑕᕐᓂᕐᒥᒃ ᐊᐅᓚᑦᑎᔾᔪᑎᒃᓴᕆᔭᐅᔪᓐᓇᖅᑐᑦ ᑲᒪᒋᔭᐅᖃᑕᕆᐊᖃᖅᐳᑦ 

ᐃᓚᒋᔭᐅᕙᒡᓗᑎᒃ ᐊᕕᒃᑐᖅᓯᒪᓂᖏᓐᓂ ᓇᓄᓕᕆᓂᕐᒧᑦ ᒪᓕᒐᕋᓛᐅᕐᓂᖏᓐᓂ, 

ᒪᓕᒃᑕᐅᓗᑎᒃ ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᑦ (ᒫᓐᓇᐅᔪᖅ ᑲᒪᒋᔭᐅᕙᓪᓕᐊᓕᖅᑐᑦ);  

o ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᑕᒪᐃᓐᓂᒃ ᐊᐱᕆᓚᐅᖅᑐᑦ ᓄᓇᕗᑦ 

ᒐᕙᒪᒃᑯᖏᑦ ᐊᒻᒪᓗ ᐆᒪᔪᓕᕆᔨᕐᔪᐊᒃᑯᓐᓂᒃ ᐃᖃᓇᐃᔭᖅᑎᖏᓐᓄᑦ ᕿᒥᕐᕈᐊᖅᑕᐅᖁᓪᓗᒋᑦ 

ᑎᑎᕋᖅᑕᐅᓵᖅᓯᒪᓂᖏᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒪᑦ ᑎᒥᖁᑎᖏᓄᑦ 

ᑎᑎᕋᖅᑕᐅᓯᒪᔪᑦ ᓄᓇᕗᒻᒥ ᓇᓄᒍᓐᓇᐅᑎᓂᒃ ᐊᐅᓚᑦᑎᔾᔪᑎᒃᓴᓂᒃ 

ᐊᑐᖅᑕᐅᖔᕈᓐᓇᕐᓂᖏᓐᓂᒃ, ᑐᔪᖅᑕᐅᖃᑕᐅᓗᑎᒃ, ᐃᑲᔫᑕᐅᔪᓇᖅᑐᓂᒡᓗ 

ᐅᖃᐅᓯᓂᒃᕕᐅᖁᓪᓗᒋᑦ ᑖᒃᑯᐊ ᐱᔾᔪᑕᐅᓗᑎᒃ ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ, 

ᑕᐃᒃᑯᓄᖓᓗ ᕿᑎᖅᒥᐅᑦ ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ ᐊᒻᒪᓗ ᑭᕙᓪᓕᕐᒥ 

ᐊᖑᓇᓱᒃᑎᓕᒫᑦ ᑲᑎᒪᔨᖏᓐᓄᑦ ᓯᕗᓂᐊᒍᑦ ᑕᒫᓂᓗᓐᓃᑦ ᐊᒃᑑᐱᕆ 22, 2021−ᒥ. 



 

 

• ᐱᓪᓕᕆᐊᖑᐃᓐᓇᖅᐳᑦ ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᓄᑦ ᑕᐃᑯᐊ ᐊᕕᒃᑐᖅᓯᒪᓂᖏᓐᓂ 

ᐊᖑᓇᓱᒃᑎᓕᒫᑦ ᑎᒥᖁᑎᖏᓄᑦ ᑎᑎᕋᖅᑕᐅᓯᒪᔪᑦ ᓄᓇᕗᒻᒥ ᓇᓄᒍᓐᓇᐅᑎᓂᒃ ᐊᐅᓚᑦᑎᔾᔪᑎᒃᓴᓂᒃ 

ᐊᑐᖅᑕᐅᖔᕈᓐᓇᕐᓂᖏᓐᓂᒃ ᖃᓄᓕᐃᖓᓕᕈᑕᐅᔪᓐᓇᕐᓂᖏᓪᓗ ᒪᓕᒐᕆᔭᐅᓇᔭᖅᑐᓪᓕ 

ᓴᓇᔭᐅᓂᖏᓐᓄᑦ ᐊᐅᓚᑦᑎᔾᔪᑎᒃᓴᐃᑦ ᐊᑐᖅᑕᐅᖔᕈᓐᓇᕐᓂᖏᓐᓂᒃ, ᐃᓚᒋᔭᐅᓪᓗᑎᒃ 6 

ᐱᖓᓲᔪᖅᑐᐃᑦ ᑕᒪᒃᑯᓇᖓᑦ 13−ᖑᔪ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᑐᑭᓯᓂᐊᖅᓯᒪ 

ᓗᑎᒃ, ᐱᔭᕇᖅᑕᐅᓚᐅᖅᑐᓂᒃ ᑕᒪᓂ ᐊᒃᑑᐱᕆ 30,2021−ᒥ. 

• ᑕᒫᓂ ᐊᒃᑑᐱᕆ 19, 2021−ᖑᓕᖅᑎᓪᓗᒍ, ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ 

ᑎᑎᖃᖅᑖᓚᐅᖅᑐᑦ ᑕᐃᑲᖓᑦ ᑐᕋᐃᑲᔅ ᒋᓯᖕᒥᒃ, ᐊᐅᓚᑦᑎᔨᐅᔪᖅ ᐆᒪᔪᓕᕆᓂᕐᒥᒃ 

ᐊᐅᓚᑦᑎᔨᐅᕝᕕᐅᖏᓐᓂ, ᖃᐅᔨᓴᕈᑕᐅᕙᒃᑐᓄᓪᓗ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᖏᓐᓂ 

ᖃᐅᔨᑎᑦᑎᓗᓂ ᑕᐃᒃᑯᐊ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒫᑦ ᑎᒥᖁᑎᖏᓄᑦ ᑎᑎᕋᖅᑕᐅᓯᒪᔪᑦ 

ᐱᒋᐊᖅᑎᑕᐅᖔᕈᒪᔪᑦ ᓄᓇᕗᒻᒥ ᓇᓄᒍᓐᓇᐅᑎᓂᒃ ᐊᐅᓚᑦᑎᔾᔪᑎᒃᓴᓂᒃ 

ᐊᑐᖅᑕᐅᖔᕈᓐᓇᕐᓂᖏᓐᓂᒃ ᐱᔭᕆᐊᑐᔪᒥᒃ ᕿᒥᕐᕈᐊᖅᑕᐅᑦᑎᐊᕆᐊᖃᕐᓂᖏᓐᓂᒃ, ᐊᒻᒪᓗ 

ᐱᔭᕇᖅᑕᐅᓯᒪᔪᓐᓇᕋᔭᖏᑦᑐᓂᒃ ᑕᒫᓂ ᐊᒃᑑᐱᕆ 22, 2021-ᒥ. ᑕᐃᓐᓇ ᒥᔅᑕ ᒋᓯᖕ 

ᐅᖃᓚᐅᖏᑦᑐᖅ ᖃᖓ ᕿᒥᕐᕈᐊᖅᑕᐅᒍᑎᒃ ᐱᔭᕇᖅᑕᐅᔪᓐᓇᕋᔭᕐᒪᖓᑕ.  

• ᐃᑲᔪᖅᓱᐃᖏᑲᓗᐊᖅᑎᓪᓗᒋᓪᓗᓐᓃᑦ ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ 

ᑎᑎᕋᖅᑕᐅᓵᖅᓯᒪᓂᖏᓐᓂ ᓇᓐᓄᒍᓇᐅᑏᑦ−ᐊᒥᐊᒃᑯᖏᓗ ᐊᑐᖅᑕᐅᔪᓐᓇᕐᓂᖏᑦ, ᒥᔅᑕ ᒋᓯᖕ 

ᐅᖃᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦ ᓱᓕ ᑐᓂᓯᓂᐊᕐᓂᖏᓐᓂᒃ ᓄᑖᕈᕆᐊᖅᑎᓯᒪᔭᖏᓐᓂᒃ 

ᑎᑎᕋᖅᓯᒪᓂᖏᓐᓂ ᑕᐃᒃᑯᓂᖓ ᓇᓐᓄᒍᓐᓇᖃᑦᑕᕐᓂᕐᒧᑦ ᐊᐅᓚᑦᑎᔾᔪᑎᒃᓴᐃᑦ ᐊᒻᒪᓗ 

ᓇᓐᓄᒍᓐᓇᐅᑏᑦ ᐊᒥᐊᒃᑯᐃᑦ ᐊᑐᖅᑕᐅᓯᒪᖏᑦᑐᑦ ᐊᑐᖅᑕᐅᒃᑲᓂᕈᓐᓇᕐᓂᖏᓐᓄᑦ 

ᑐᑭᓕᐅᕈᑕᐅᕙᖕᓂᖏᑦ  (ᓇᓐᓄᒍᓇᐅᑏᑦ−ᐊᒥᐊᒃᑯᖏᓗ ᐊᑐᖅᑕᐅᔪᓐᓇᕐᓂᖏᑦ) ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ, ᑲᑎᒪᓕᕋᑎᒃ ᑕᒫᓂ ᑎᓯᐱᕆ 08, 2021−ᒥ. 

• ᓄᓇᕗᑦ ᒐᕙᒪᒃᑯᖏᑦ ᑐᓂᓯᓯᒪᖏᑦᑐᑦ ᑐᐊᕕᕐᓇᕈᑕᐅᓂᖏᓐᓂᒃ ᑕᒫᓂ ᐅᓪᓗᖓᓂᒃ 

ᐅᖃᐅᓯᕆᓯᒪᔭᒥᓂᒃ ᑐᓂᓯᔪᒪᓂᖏᓐᓄᑦ. 

• ᑎᑎᕋᖅᓯᒪᓂᖏᑦ  ᓇᓐᓄᒍᓇᐅᑏᑦ−ᐊᒥᐊᒃᑯᖏᓗ ᐊᑐᖅᑕᐅᔪᓐᓇᕐᓂᖏᑦ ᐊᖏᖅᑕᐅᓚᐅᕐᒪᑕ 

ᐊᑐᖅᑕᐅᑲᐃᓐᓇᕐᓂᐊᕐᓂᖅ ᐆᒪᔪᓕᕆᔨᕐᔪᐊᒃᑯᑦ ᐅᑕᕿᓂᖏᓐᓂ ᑐᑭᓯᓂᐊᕈᑕᐅᔭᕆᐊᖃᕐᓂᖏᓐᓂᒃ 

ᑕᒫᓂ 2019, ᑲᒪᒋᔭᐅᑦᑎᐊᖅᓯᒪᖕᒪᑕ ᑕᐃᒪᖓᓂᒃ, ᑕᐃᒃᑯᐊ ᑭᖑᓂᐊᒍᑦ ᑎᑎᕋᖅᓯᒪᓕᓚᐅᕐᓂᖏᑦ 

ᓇᓐᓄᒍᓇᐅᑏᑦ−ᐊᒥᐊᒃᑯᖏᓗ ᐊᑐᖅᑕᐅᔪᓐᓇᕐᓂᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓴᕿᑎᑦᑎᓗᑕᐅᓗᑎᒃ 

ᐊᖏᔪᓂᒃ ᐱᒻᒪᕆᐊᓗᖕᓂᒡᓗ ᐃᓱᒪᓘᑕᐅᓂᖏᓐᓂᒃ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑏᓕᒪᑦ 

ᑲᑎᒪᔨᖏᓐᓂᒃ ᐊᒻᒪᓗ ᐊᖑᓇᓱᒃᑏᓪᓗ ᑲᑐᔾᔨᖃᑎᒌᖏᓐᓂᒃ. 

• ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐊᓯᖏᓪᓗ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᑦ 

ᑎᒥᖁᑎᖏᑦ ᐱᓕᕆᐊᖃᐃᓐᓇᕐᓂᐊᖅᑐᑦ ᑕᐃᒃᑯᓂᖓ ᐊᕕᒃᑐᖅᓯᒪᓂᖏᓐᓂ ᓇᓄᐃᑦ 

ᐊᐅᓚᑕᐅᖃᑕᕐᓂᖏᓐᓄᑦ ᒪᓕᒐᕋᓛᓕᕆᓂᖏᓐᓂᒃ, ᒪᓕᒃᑕᐅᓗᑎᒃ ᐃᓗᓕᖏᑦ 5.7.8−ᒥᒃ 

ᐱᒋᐊᕐᓂᖏᑦ ᑎᑭᓪᓗᒋᑦ ᐃᓗᓕᖏᓐᓄᑦ 5.7.12−ᒥᑐᓄᑦ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᓐᓂᒃ, 

ᑐᓂᔭᐅᓂᐊᕐᒪᑕ ᐆᒪᔪᓕᕆᔨᕐᔪᐊᒃᑯᓐᓄᑦ, ᑕᐃᒃᑯᐊᓗ ᑐᓂᔭᐅᓗᑎᒃ ᐊᕕᒃᑐᖅᓯᒪᓂᖏᓐᓂ 

ᐊᖑᓇᓱᒃᑎᓕᒫᑦ ᑎᒥᖁᑎᖏᓄᑦ ᑎᑎᕋᖅᑕᐅᓯᒪᔪᑦ  ᓄᓇᕗᒻᒥ ᓇᓄᒍᓐᓇᐅᑎᓂᒃ ᐊᐅᓚᑦᑎᔾᔪᑎᒃᓴᓂᒃ 

ᐊᑐᖅᑕᐅᖔᕈᓐᓇᕐᓂᖏᑦ. 

• ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔩᑦ ᒪᓕᒐᓕᕆᔨᖓᓂᒃ ᑎᑎᖃᐃᑦ ᑐᕌᖓᔪᑦ ᐃᒃᓯᕙᐅᑕᖓᓄᑦ  

ᐆᒪᔪᓕᕆᔨᕐᔪᐊᒃᑯᑦ ᑐᔪᖅᑕᐅᓯᒪᒋᕗᖅ ᑕᒡᕙᓂ.  



 

 

ᐊᑐᓕᖁᔭᓕᐊᑦ: 

ᓇᐃᓈᕐᓗᒋᑦ,  ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᒪᓕᒐᖅᑎᒍᑦ ᐃᓕᑕᖅᓯᓯᒪᕗᑦ ᒪᑐᒥᖓ “… 

ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑏᑦ ᑲᑎᒪᔨᓕᒪᖏᓐᓂᒃ ᐊᖑᓇᓱᒃᑏᓪᓗ ᑲᑐᔾᔨᖃᑎᒌᖏᓐᓂᒃ ᐃᓅᖕᒪᑦ 

ᐃᓚᓕᐅᑎᓯᒪᔪᑦ, ᐊᒃᑐᖅᑕᐅᑐᐃᓐᓇᖃᑦᑕᖏᒻᒪᑕ − ᑎᒍᒥᐊᖅᑎᐅᕗᑦ ᐱᔪᓐᓇᐅᑎᖃᖅᓱᑎᒃ 

ᐃᓕᑕᕆᔭᐅᓯᒪᔪᓂᒃ ᒪᓕᒃᑕᐅᓪᓗᑎᒃ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᑦ.  

ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ, ᑕᐃᒪᐃᑦ, ᐱᑦᑎᐊᔪᓴᕐᓂᕐᒥᒃ ᐊᑐᖅᓱᑎᒃ ᑐᒃᓯᕋᓕᖅᐳᑦ 

ᐆᒪᔪᓕᕆᔨᕐᔪᐊᒃᑯᓐᓄ ᐅᖓᕙᕆᐊᖅᑕᐅᖁᓪᓗᒍ ᐃᓱᒪᓕᐅᕈᑕᐅᔭᕆᐊᓖᑦ ᐱᒋᐊᖅᑎᑕᐅᖁᔭᖏᑦ ᓄᓇᕗᑦ 

ᒐᕙᒪᒃᑯᖏᑦ ᑕᐃᑯᓂᖓ ᓇᓐᓄᒍᓇᐅᑏᑦ−ᐊᒥᐊᒃᑯᖏᓗ ᐊᑐᖅᑕᐅᔪᓐᓇᕐᓂᖏᑦ ᑎᑭᓪᓗᒍ ᑭᓯᐊᓂ ᐅᑯᐊ (a) 

ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ ᑲᑎᒪᔨᖏᑦ ᐊᒻᒪᓗ ᐊᓯᖏᑦ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᑦ ᑎᒥᖁᑎᖏᑦ 

ᓇᒻᒪᒋᔭᖏᓐᓂᒃ ᑐᑭᓯᓂᐊᕐᕕᐅᑎᐊᓚᐅᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ (b) ᓄᓇᕗᑦ ᒐᕙᒪᒃᑯᖏᑦ 

ᓈᒪᒃᑐᓂᒃ ᐱᕕᒃᓴᓂᒃᓯᒪᑦᑎᐊᖄᓚᐅᕐᓗᑎᒃ “ᐱᔭᕆᐊᑐᓂᕋᖅᑕᖏᓐᓂᒃ ᕿᒥᕐᕈᐊᕆᐊᖃᕐᓂᖏᓐᓂᒃ” 

ᑕᐃᒃᑯᓂᖓ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᑦ ᑎᒥᖁᑎᖏᓄᑦ ᑎᑎᕋᖅᑕᐅᓯᒪᔪᑦ ᓄᓇᕗᒻᒥ 

ᓇᓄᒍᓐᓇᐅᑎᓂᒃ ᐊᐅᓚᑦᑎᔾᔪᑎᒃᓴᓂᒃ ᐊᑐᖅᑕᐅᖔᕈᓐᓇᕐᓂᖏᓐᓂᒃ, ᑲᒪᒋᔪᓐᓇᕐᓂᕋᐃᓚᐅᕐᓂᖏᓐᓂᒃ 

ᑎᑎᕋᕋᒥᒃ ᐊᒃᑑᐱᕆ 19, 2021−ᖑᑎᓗᒍ ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᓄᑦ. 

ᑲᒪᒋᔭᐅᓂᖏᓐᓂ ᑕᒪᒃᑯᐊ, ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐱᑦᑎᐊᔪᓴᒃᓱᑎᒃ ᑐᒃᓯᕋᖅᐳᑦ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐊᑐᖅᑕᐅᑎᑦᑎᖁᔨᓪᓗᑎᒃ ᑕᐃᒃᑯᓂᖓ 2019−ᒥ ᑎᑎᕋᖅᓯᒪᓂᖏᓐᓂᒃ 

ᓇᓐᓄᒍᓇᐅᑏᑦ−ᐊᒥᐊᒃᑯᖏᓗ ᐊᑐᖅᑕᐅᔪᓐᓇᕐᓂᖏᓐᓂᒃ, ᐊᖏᕈᑕᐅᓚᐅᖅᑐᓂᒃ ᐊᑐᖅᑕᐅᑲᐃᓐᓇᕐᓂᐊᖅᑐᓂᒃ 

ᐅᑕᕿᔭᐅᓂᖏᓐᓂ ᑐᑭᓯᓂᐊᕈᑕᐅᔭᕆᐊᖃᓚᐅᖅᑐᑦ, ᒫᓐᓇᐅᔪᖅ ᓱᓕ ᐱᔭᕇᖅᑕᐅᓯᒪᑦᑎᐊᖏᓂᖏᓐᓄᑦ.   

ᑎᑎᕋᖅᑕᖏᑦ ᐆᒪ: ᒪᐃᑯᓪ ᕗᒐᓴᓐ ᐊᒻᒪᓗ ᑯᓗᓛᖅ ᐱᑦᓯᐅᓛᖅ, ᕿᑭᖅᑖᓘᖕᒥ ᐊᖑᓇᓱᒃᑎᓕᒪᑦ 

ᑲᑎᒪᔨᖏᓐᓂ 

ᐅᓪᓗᖓᓂ ᑎᑎᕋᖅᑕᐅᓂᖏᑦ: ᓄᕕᐱᕆ 1, 2021 


